
〈奏行下四川諸大司。併本路帥臣監司。於官錢内通融。又䧏約及十餘萬緡付本府專一收管。以給被火失業之家。及修城浚濠打造器甲之用。庶〉

〈畿即日守備嚴飭稍成州郡。不勝一方之幸。前已劄下四川宣撫司。詳所中契勘斟酌支撥施行外。今劄付遂寧府照會施行。准此。此外又有當申〉

〈控者。本府兵籍若無他違法占破。及蒐練教閲以時。豈不可恃。切嘗考究平日支衣支粮至者幾二千人。而比者臨變乃無一人能發隻矢御賊者。〉

〈豈惟失於申儆。盖每患為監司及屬官諸㕔占破之多。撥之條制。監司各破人兵自有成數。又止廟軍某禁軍不在差使之列。又徃徃一司而有。占〉

〈破厢禁軍四百餘人者。學院子一色至占三十餘人。其他虛占窠坐人兵更减省外。餘盡發下逐日教習。務今武藝精熟。緩急可以倚伏。又當補填〉

〈闕額禁軍並今數足。衮同教閲。庶畿武備稍飭。一方有恃。惟是欲乞自朝廷更切申嚴條制。行下遂路監司。於當破人數外不得擅有截留。違者。許〉

〈所屬追究。所冀盡革前弊。州府之備稍得嚴固。于以潜消姦宄。所補不細伏乞指揮。右劄下成都潼州府。夔利州路。安撫轉運提刑提舉司。四川茶〉

〈馬司。總領所。各從所乞事理施行外。今劄付遂寧府照會施行。准此。嘉定十二年。八月二十七日。朱晦庵大全集與宰執辭免知静江府劄子　熹〉

〈輙有危懇。仰扣公朝。熹伏凖省劄恭奉聖㫖除知静江府事。區區感激。盖不勝言。顧以罪戾之餘。疾病沉痼。不堪任使。而内自揆度。迂踈惇謬。入非〉

〈邉帥之才。實不敢冐當重寄。以累君相知人之明。輙具公狀申省辭免。欲望某官特賜省覧。曲為開陳。許其遜避。以安愚分。熹冐瀆威尊。不勝皇恐〉

〈戰栗之至。　與宰執劄子　熹輙布誠懇。仰扣公朝。熹昨具狀辭免知靜江府恩命。今凖省劄備奉聖㫖未賜允俞。聞命憂懼。莫知所措。然區區愚〉

〈慮猶有未能己者。已再具狀申尚書省。伏乞丞相少保國公。參政相公。詳賜省覧。曲為開陳。收回誤恩。復畀祠禄。千萬幸甚。千萬幸甚。　再與宰執〉

〈辭免知靜江府小貼子愚慮終恐踈拙。不足以當一面之寄。或有緩急。必誤使令。欲望知院相公。樞宻同知相公。深加照察。曲為開陳。收回誤恩。以〉

〈安愚分。𡊮起岩東塘集辭免知隆興府劄子　祗膺舜詔。尚閟堯俞。更䟽易地之恩。敢復籲天之懇。臣恭承睿訓。不得再有辭免。實以揣分僥踰。懷〉

〈不自己。須至重瀆淵聴。臣本凡庸。蒙陛下㧞之禁塗。寘之枋府。聖恩與天同大。而臣力弗勝於心。百謫既盈。萬死莫贖。一投閑地。僅閲半朞。南夏選侯。〉


〈遞叨簡擢。非所當㨿。深切戰兢。洊干天誅。期賜反令。敢謂皇慈。大造既未。使之仍竊閑禄。且與之易填近藩。拜命驚惶。感深至泣。不惟臣心力衰謝〉

